
15 -ാം കേരള നിയമസഭ

12 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 1416 10-10-2024 - ൽ മറുപടിയ്ക്

അണ്‍ എയ്ഡഡ് സ്കൂളുകളുടെ പ്രവർത്തനത്തിന് മാർഗരേഖ വേണമെന്ന് വനിതാ കമ്മീഷന്റെ ശിപാര്‍ശ

ചോദ്യം ഉത്തരം

ശ്രീമതി കെ. കെ. രമ
ശ്രീ വി ശിവന്‍കുട്ടി

(പൊതുവിദ്യാഭ്യാസ-തൊഴിൽ വകുപ്പ് മന്ത്രി)

(എ)

സംസ്ഥാനത്തെ അണ്‍ എയ്ഡഡ് സ്കൂളുകളുടെ
പ്രവർത്തനത്തിന് മാർഗരേഖ വേണമെന്നും
അദ്ധ്യാപകർക്ക് സംഘടനാസ്വാതന്ത്ര്യം
അനുവദിക്കാൻ ചട്ടമുണ്ടാക്കണമെന്നും വനിതാ
കമ്മീഷൻ നിർദേശിക്കുകയുണ്ടായോ; പ്രസ്തുത
മാര്‍ഗരേഖകള്‍ പാലിക്കുന്നുണ്ടോയെന്ന്
ഉറപ്പുവരുത്തുന്നതിനും പരിശോധിക്കുന്നതിനും
വിജിലൻസ് കമ്മിറ്റിയോ അപ്പലേറ്റ് അതോറിറ്റിയോ
പരിശോധന നടത്തണമെന്ന് കമ്മീഷൻ
നിർദേശിക്കുകയുണ്ടായോ;

(എ)
കേരളത്തിലെ അണ്‍ എയ്ഡഡ് മേഖലയിലെ
വനിതകള്‍ക്ക് അവരവരുടെ
സേവനാവകാശങ്ങള്‍ നേടിയെടുക്കുന്നതിന്
സംഘടിക്കുന്നതിനുള്ള സ്വാതന്ത്ര്യം
ഉണ്ടാകേണ്ടത് അത്യാവശ്യമാണെന്നും
ആയതിനാല്‍ ഈ മേഖലയില്‍ സംഘടനാ
സ്വാതന്ത്ര്യം അനുവദിക്കുന്നതിനുള്ള ചട്ടങ്ങള്‍
രൂപീകരിക്കേണ്ടതാണെന്നും ആവശ്യപ്പെട്ടു
കൊണ്ട് വനിതാ കമ്മീഷന്‍ സര്‍ക്കാരിനോട്
ഇപ്രകാരം ശുപാര്‍ശ നല്‍കിയിട്ടുണ്ട്.
'കേരളത്തിലെ അണ്‍ എയ്ഡഡ് മേഖലയില്‍
ജോലി ചെയ്യുന്ന രണ്ടു ലക്ഷത്തിലധികം
അധ്യാപകര്‍ സാമ്പത്തിക ചൂഷണം ഉള്‍പ്പെടെ
പലവിധ ചൂഷണങ്ങള്‍ക്ക് ഇരയാകുന്നവരാണ്.
സ്കൂള്‍ മാനേജ് മെന്റുകള്‍ മിക്കപ്പോഴും അവരുടെ
സ്വാര്‍ത്ഥ താത്പര്യങ്ങള്‍ മാത്രം
നടപ്പിലാക്കാനുള്ള ഒരു മേഖലയായി ഇതിനെ
മാറ്റിയിരിക്കുന്നു. ഈ സാഹചര്യത്തില്‍
കേരളത്തിലെ അണ്‍ എയ്ഡഡ് മേഖലയിലെ
വനിതകള്‍ക്ക് അവരുടെ
സേവനാവകാശങ്ങള്‍ നേടിയെടുക്കുന്നതിന്
സംഘടിക്കുന്നതിനുള്ള സ്വാതന്ത്യം
ഉണ്ടാകേണ്ടത് അത്യാവശ്യമായതിനാല്‍ ഈ
മേഖലയില്‍ സംഘടനാ സ്വാതന്ത്ര്യം
അനുവദിക്കുന്നതിനുള്ള ചട്ടങ്ങള്‍
രൂപികരിക്കണം’.

(ബി) അദ്ധ്യാപികമാരുടെ മുറികളിലും സ്റ്റാഫ് റൂമുകളിലും
സ്വകാര്യതയും സ്വാതന്ത്ര്യവും ഹനിക്കുന്ന നിരീക്ഷണ
ക്യാമറ സ്ഥാപിക്കുന്നത് വിലക്കണമെന്നും കമ്മീഷൻ
ഇതോടൊപ്പം നിർദേശിക്കുകയുണ്ടായോ;

(ബി)
സ്കൂളുകളില്‍ അധ്യാപികമാരുടെ മുറികളിലും
സ്റ്റാഫ് റൂമുകളിലും വ്യക്തി സ്വകാര്യതയേയും ,
സ്വാതന്ത്ര്യത്തേയും പ്രതികൂലമായി ബാധിക്കുന്ന
തരത്തില്‍ സി സി ടി വി ക്യാമറ പോലുള്ള
ഉപകരണങ്ങള്‍ സ്ഥാപിക്കുന്ന പ്രവര്‍ത്തനങ്ങള്‍

ഉള്‍പ്പെടെ തടയുന്നതിനായി അണ്‍ എയ്ഡഡ്
സ്കൂളുകള്‍ക്കായി ഒരു മാര്‍ഗ്ഗ രേഖ രൂപ കല്‍പ്പന
ചെയ്യണമെന്ന് വനിതാ കമ്മീഷന്‍
സര്‍ക്കാരിനോട് ശുപാര്‍ശ ചെയ്തിട്ടുണ്ട്.

(സി)

പിരിച്ചുവിടുന്ന അദ്ധ്യാപകരുടെ പരാതി കേൾക്കാൻ
ജില്ലാതല അപ്പലേറ്റ് അതോറിറ്റി വേണമെന്ന
സുപ്രീംകോടതി വിധി നടപ്പാക്കാത്തതിനെ കമ്മീഷൻ
വിമർശിക്കുകയുണ്ടായോ;

(സി) 2005-ലെ ബഹു. സുപ്രീം കോടതിയുടെ വിധിന്യായ
പ്രകാരം അണ്‍ എയ്ഡഡ് മേഖലയിലെ അധ്യാപകരെ
പിരിച്ചു വിടുകയാണെങ്കില്‍ ആയതിലേക്ക് ഒരു
അപ്പലേറ്റ് അതോറിറ്റി രൂപീകരിക്കണമെന്ന്
നിഷ്ക്കര്‍ഷിച്ചിട്ടുണ്ട്. ഇതിനായി എല്ലാ കേന്ദ്രങ്ങളിലും
മജിസ്ട്രേറ്റുമാരെ നിയമിക്കണമെന്നാണ് നിര്‍ദേശം
എങ്കിലും ഈ നിര്‍ദേശം ഇതുവരെ
നടപ്പിലാക്കിയിട്ടില്ലാത്ത സാഹചര്യത്തില്‍ ബഹു.
സുപ്രീം കോടതിയുടെ വിധിയുടെ അടിസ്ഥാനത്തില്‍

കേരളത്തിലെ അണ്‍ എയ്ഡഡ് മേഖലയിലെ
സ്കൂളുകള്‍ക്ക് വേണ്ടി ജില്ലാ തലത്തില്‍ അപ്പലേറ്റ്
അതോറിറ്റി രൂപീകരിക്കുവാന്‍ വനിതാ കമ്മീഷന്‍
സര്‍ക്കാരിനോട് ശിപാര്‍ശ ചെയ്തിട്ടുണ്ട്.

(ഡി)

ഏതു സാഹചര്യത്തിലാണ് കമ്മീഷൻ ഇപ്രകാരമുള്ള
നിരീക്ഷണങ്ങൾ നടത്തുകയും നിർദേശങ്ങൾ
നൽകുകയും ചെയ്തത്; മറ്റെന്തെല്ലാം ശിപാർശകളാണ്
വനിതാ കമ്മീഷൻ മുന്നോട്ടുവച്ചിട്ടുള്ളത്;
വിശദമാക്കുമോ;

(ഡി)
അണ്‍ എയ്ഡഡ് സ്കൂള്‍ രംഗത്തെ വനിതകള്‍
അഭിമുഖീകരിക്കുന്ന പ്രശ്നങ്ങള്‍ ചര്‍ച്ച
ചെയ്യുന്നതിനായി ഈ മേഖലയില്‍
പ്രവര്‍ത്തിക്കുന്ന വനിതകളെയും
സംഘടനകളെയും പങ്കെടുപ്പിച്ചു കൊണ്ട് കേരള
വനിതാ കമ്മീഷന്‍ 11.11.2023 തീയതി
കോഴിക്കോട് ഠൗണ്‍ ഹാളില്‍ പബ്ലിക്
ഹിയറിംഗ് നടത്തുകയുണ്ടായി. പ്രസ്തുത പബ്ലിക്
ഹിയറിംഗില്‍ ഉരുത്തിരിഞ്ഞു വന്ന ചര്‍ച്ചയുടെ
അടിസ്ഥാനത്തിലാണ് കമ്മീഷന്‍ ഇപ്രകാരമുള്ള
നിരീക്ഷണങ്ങള്‍ നടത്തുകയും ശിപാര്‍ശകള്‍
നല്‍കുകയും ചെയ്തിട്ടുള്ളത്. ടി പബ്ലിക്
ഹിയറിംഗില്‍ ഉരുത്തിരിഞ്ഞു വന്ന
നിര്‍ദേശങ്ങളുടെ അടിസ്ഥാനത്തില്‍ നയ
രൂപീകരണം/നിയമ നിര്‍മ്മാണം
സാധ്യമാക്കുന്നതിന് സര്‍ക്കാര്‍
തലത്തില്‍സ്വീകരിക്കേണ്ട നടപടികള്‍
സംബന്ധിച്ച് മറ്റു ശുപാര്‍ശകള്‍ സംബന്ധിച്ച
വിവരം അനുബന്ധമായി ചേര്‍ക്കുന്നു.

(ഇ) കമ്മിഷന്റെ ശിപാര്‍ശകളും നിര്‍ദേശങ്ങളും
നടപ്പാക്കുന്നതിന് സര്‍ക്കാര്‍ നടപടി സ്വീകരിക്കുമോ?

(ഇ)
സര്‍ക്കാര്‍ നടപടി സ്വീകരിക്കുന്നതാണ്.

സെക്ഷൻ ഓഫീസർ

